
navadurgA stutiH

નવદુર્ગા સ્તુતિઃ

૧. શૈલપુત્રી (મૂલાધારચક્ર)

ધ્યાનં -
વન્દે વાઞ્છિતલાભાય ચન્દ્રાર્ધકૃતશેખરામ્ ।
વૃષારૂઢાં શૂલધરાં શૈલપુત્રીં  યશસ્વિનીમ્ ॥
પૂર્ણેન્દુનિભાઙ્ગૌરીં   મૂલાધારસ્થિતાં પ્રથમદુર્ગાં ત્રિનેત્રામ્ ।
પટામ્બરપરિધાનાં રત્નકિરીટાં નાનાલઙ્કારભૂષિતામ્ ॥
પ્રફુલ્લવદનાં પલ્લવાધરાં કાન્તકપોલાં તુઙ્ગકુચામ્  ।
કમનીયાં લાવણ્યસ્નેહમુખીં  ક્ષીણમધ્યાં નિતમ્બનીમ્ ॥
સ્તોત્રમ્ -
પ્રથમદુર્ગા ત્વં હિ ભવસાગરતારિણી ।
ધન ઐશ્વર્યદાયિની શૈલપુત્રી પ્રણમામ્યહમ્ ॥
ત્રિલોકજનની ત્વં હિ પરમાનન્દપ્રદાયિની ।
સૌભાગ્યારોગ્યદાયની શૈલપુત્રી પ્રણમામ્યહમ્ ॥
ચરાચરેશ્વરી ત્વં હિ મહામોહવિનાશિની ।
ભુક્તિમુક્તિદાયની શૈલપુત્રી પ્રણમામ્યહમ્ ॥
કવચમ્ -
ઓઙ્કારઃ મે શિરઃ પાતુ મૂલાધારનિવાસિની ।
હ્રીઙ્કારઃ  પાતુ લલાટે બીજરૂપા મહેશ્વરી ॥
શ્રીકારઃ પાતુ વદને લજ્જારૂપા મહેશ્વરી ।
હૂઙ્કારઃ પાતુ હૃદયે તારિણી શક્તિઃ સ્વધૃતા ॥
ફટ્કારઃ પાતુ સર્વાઙ્ગે  સર્વસિદ્ધિફલપ્રદા ।
૨. બ્રહ્મચારિણી (સ્વાધિષ્ઠાનચક્ર)

નવદુર્ગા સ્તુતિઃ

દધાના કરપદ્માભ્યામક્ષમાલાકમણ્ડલૂ ।
દેવી પ્રસીદતુ મયિ બ્રહ્મચારિણ્યનુત્તમા ॥
ધ્યાનં -
વન્દે વાઞ્છિતલાભાય ચન્દ્રાર્ધકૃતશેખરામ્ ।
જપમાલાકમણ્ડલુધરાં બ્રહ્મચારિણીં  શુભામ્ ।
ગૌરવર્ણાં સ્વાધિષ્ઠાનસ્થિતાં દ્વિતીયદુર્ગાં ત્રિનેત્રામ્ ।
ધવલવર્ણાં બ્રહ્મરૂપાં પુષ્પાલઙ્કારભૂષિતામ્ ।
પદ્મવદનાં પલ્લવાધરાં કાન્તઙ્કપોલાં પીનપયોધરામ્ ।
કમનીયાં લાવણ્યાં સ્મેરમુખીં  નિમ્નનાભિં  નિતમ્બનીમ્ ॥
સ્તોત્રં -
તપશ્ચારિણી ત્વં હિ તાપત્રયનિવારિણી ।
બ્રહ્મરૂપધરાં બ્રહ્મચારિણીં  પ્રણમામ્યહમ્ ॥
નવચક્રભેદિની ત્વં હિ નવ ઐશ્વર્યપ્રદાયિની ।
ધનદાં સુખદાં બ્રહ્મચારિણીં  પ્રણમામ્યહમ્ ॥
શઙ્કરપ્રિયા ત્વં હિ ભુક્તિ-મુક્તિદાયિની ।
શાન્તિદાં માનદાં બ્રહ્મચારિણીં  પ્રણમામ્યહમ્ ।
કવચમ્ -
ત્રિપુરા મે હૃદયં પાતુ લલાટં પાતુ શઙ્કરભામિની
અર્પણા સદા પાતુ નેત્રૌ અધરૌ ચ કપોલૌ ॥
પઞ્ચદશી કણ્ઠં પાતુ મધ્યદેશં પાતુ માહેશ્વરી
ષોડશી સદા પાતુ નભો ગૃહો ચ પાદયો ।
અઙ્ગપ્રત્યઙ્ગં   સતતં પાતુ બ્રહ્મચારિણી ॥
૩. ચન્દ્રઘણ્ટા -(મણિપુરચક્ર)

પિણ્ડજપ્રવરારૂઢા ચન્દ્રકોપાસ્ત્રકૈર્યુતા ।
પ્રસાદં તનુતાં મહ્યં ચન્દ્રઘણ્ટેતિ વિશ્રુતા ॥
ધ્યાનં -
વન્દે વાઞ્છિતલાભાય ચન્દ્રાર્ધકૃતશેખરામ્ ।
સિંહારૂઢાં   દશભુજાઞ્ચન્દ્રઘણ્ટાં યશસ્વનીમ્ ॥
કઞ્જનાભાં મણિપુરસ્થિતાં તૃતીયદુર્ગાં ત્રિનેત્રામ્ ।

ખડ્ગગદાત્રિશૂલચાપધરાં પદ્મકમણ્ડલુમાલાવરાભયકરામ્ ।
પટામ્બરપરિધાનાં મૃદુહાસ્યાં નાનાલઙ્કારભૂષિતામ્ ।
મઞ્જીર-હાર-કેયૂર-કિઙ્કિણીરત્નકુણ્ડલમણ્ડિતામ્ ॥
પ્રફુલ્લવન્દનાં બિમ્બાધારાં કાન્તઙ્કપોલાં તુઙ્ગકુચામ્  ।
કમનીયાં લાવણ્યાં ક્ષીણકટિં  નિતમ્બનીમ્ ॥
સ્ત્રોત્રઃ-
આપદુદ્ધારિણી ત્વં હિ આદ્યાશક્તિઃ શુભા પરા ।
અણિમાદિસિદ્ધિદાત્રિ ચન્દ્રઘણ્ટે પ્રણમામ્યહમ્ ॥
ચન્દ્રમુખી ઇષ્ટદાત્રી ઇષ્ટમન્ત્રસ્વરૂપણી ।
ધનદાત્ર્યાનન્દદાત્રી ચન્દ્રઘણ્ટે પ્રણમામ્યહમ્ ॥
નાનારૂપધારિણી ઇચ્છામયી ઐશ્વર્યદાયની ।
સૌભાગ્યારોગ્યદાયની ચન્દ્રઘણ્ટે પ્રણમામ્યહમ્ ॥
કવચઃ-
રહસ્યં શ‍ૃણુ વક્ષ્યામિ શૈવેશિ કમલાનને ।
શ્રીચન્દ્રઘણ્ટાકવચં સર્વસિદ્ધિપ્રદાયકમ્ ॥
વિના ન્યાસં વિના વિનિયોગં વિના શાપોદ્ધારં વિના હોમમ્ ।
સ્નાનં શૌચાદિકં નાસ્તિ શ્રદ્ધામાત્રેણ સિદ્ધિદમ્ ॥
કુશિષ્યાય કુટિલાય  વઞ્ચકાય નિન્દાકાય ચ ।
ન દાતવ્યં ન દાતવ્યં ન દાતવ્યઙ્કદાચન ॥
૪. કૂષ્માણ્ડા (અનાહતચક્ર)

સુરાસમ્પૂર્ણકલશં રુધિરાપ્લુતમેવ ચ ।
દધાના હસ્તપદ્માભ્યાં કૂષ્માણ્ડા શુભદાઽસ્તુ મે ॥
ધ્યાનં -
વન્દે વાઞ્છિતકામર્થં ચન્દ્રાર્ધકૃતશેખરામ્ ।
સિંહારૂઢામષ્ટભુજાં   કુષ્માણ્ડાં ચ યશસ્વિનીમ્ ॥
ભાસ્વરાં ભાનુનિભામનાહતસ્થિતાં ચતુર્થદુર્ગાં ત્રિનેત્રામ્ ।
કમણ્ડલુચાપબાણપદ્મસુધાકલશચક્રગદાજપવટીધરામ્ ॥
પટામ્બરપરિધાનાં કમનીયાં મૃદુહાસ્યા નાનાલઙ્કારભૂષિતામ્ ।

મઞ્જીરહારકેયૂરકિઙ્કિણીરત્નકુણ્ડલમણ્ડિતામ્ ।
પ્રફુલ્લવદનાં ચારુચિબુકાં કાન્તકપોલાં તુઙ્ગકુચામ્  ।
કોલાઙ્ગીં   સ્મેરમુખીં  ક્ષીણકટિં  નિમ્નનાભિં  નિતમ્બનીમ્ ॥
સ્ત્રોત્રઃ-
દુર્ગતિનાશિની ત્વં હિ દારિદ્ર્યાદિવિનાશિની ।
જયદા ધનદા કૂષ્માણ્ડે પ્રણમામ્યહમ્ ॥
જગન્માતા જગત્કર્ત્રિ  જગદાધારરૂપિણી ।
ચરાચરેશ્વરી કૂષ્માણ્ડે પ્રણમામ્યહમ્ ॥
ત્રૈલોક્યસુન્દરી ત્વં હિ દુઃખશોકનિવારિણી ।
પરમાનન્દમયી કૂષ્માણ્ડે પ્રણમામ્યહમ્ ॥
કવચં -
હસરૈ મે શિરઃ પાતુ કૂષ્માણ્ડા ભવનાશિની ।
હસલકરી નેત્રઽથ, હસરૌશ્ચ લલાટકમ્ ॥
કૌમારી પાતુ સર્વગાત્રે વારાહી ઉત્તરે તથા ।
પૂર્વે પાતુ વૈષ્ણવી ઇન્દ્રાણી દક્ષિણે મમ ।
દિગ્દિક્ષુ સર્વત્રૈવ કૂમ્બીજં સર્વદાઽવતુ ॥
૫. સ્કન્દમાતા (વિશુદ્ધચક્ર)

સિંહાસનગતા   નિત્યં પદ્માશ્રિતકરદ્વયા ।
શુભદાસ્તુ સદા દેવી સ્કન્દમાતા યશસ્વિની ॥
ધ્યાનમ્ -
વન્દે વાઞ્છિતકામાર્થે ચન્દ્રાર્ધકૃતશેખરામ્ ।
સિંહારૂઢા   ચતુર્ભુજા સ્કન્ધમાતા યશસ્વની ॥
ધવલવર્ણા વિશુદ્ધચક્રસ્થિતા પઞ્ચમદુર્ગા ત્રિનેત્રા ।
અભયપદ્મયુગ્મકરાં દક્ષિણ ઊરુપુત્રધરાં ભજેઽમ્ ॥
પટામ્બરપરિધાના મૃદુહાસ્યા નાનાલઙ્કારભૂષિતામ્ ।
મઞ્જીરહારકેયૂરકિઙ્કિણીરત્નકુણ્ડલધારિણીમ્ ॥
પ્રભુલ્લવદનાં પલ્લવાધરાં કાન્તકપોલાં પીનપયોધરામ્ ।
કમનીયાં લાવણ્યાં ચારૂત્રિવલીં  નિતમ્બનીમ્ ॥

સ્તોત્રમ્ -
નમામિ સ્કન્દમાતરં સ્કન્ધધારિણીમ્ ।
સમગ્રતત્ત્વસાગરામપારપારગહરામ્ ॥
શશિપ્રભાં સમુજ્જ્વલાં સ્ફુરચ્છશાઙ્કશેખરામ્ ।
લલાટરત્નભાસ્કરાં જગત્પ્રદીપ્તભાસ્કરામ્ ॥
મહેન્દ્રકશ્યપાર્ચિતાં   સનત્કુમારસંસ્તુતામ્ ।
સુરાસુરેન્દ્રવન્દિતાં યથાર્થનિર્મલાદ્ભુતામ્ ॥
અતર્ક્યરોચિરૂવિજાં વિકાર દોષવર્જિતામ્   ।
મુમુક્ષુભિર્વિચિન્તિતાં   વિશેષતત્ત્વમૂચિતામ્ ॥
નાનાલઙ્કારભૂષિતાં મૃગેન્દ્રવાહનાગ્રતામ્ ।
સુશુદ્ધતત્ત્વતોષણાં ત્રિવેદમારભાષણામ્ ॥ ??માર
સુધાર્મિકૌપકારિણીં    સુરેન્દ્રવૈરિઘાતિનીમ્ ।
શુભાં સુપુષ્પમાલિનીં  સુવર્ણકલ્પશાખિનીમ્ ॥
તમોઽન્ધકારયામિનીં  શિવસ્વભાવકામિનીમ્ ।
સહસ્રસૂર્યરાજિકાં ધનઞ્જયોગ્રકારિકામ્ ॥
સુશુદ્ધકાલકન્દલાં સુભૃઙ્ગકૃન્દમઞ્જુલામ્   ।
પ્રજાયિનીં  પ્રજાવતીં  નમામિ માતરં સતીમ્ ॥
સ્વકર્મધારણે ગતિં  હરિં  પ્રયચ્છ પાર્વતીમ્ । ??પ્રયચ્છ
અનન્તશક્તિકાન્તિદાં યશોઽથ ભુક્તિમુક્તિદામ્ ॥
પુનઃપુનર્જગદ્ધિતાં નમામ્યહં સુરાર્ચિતામ્   ।
જયેશ્વરિ ત્રિલાચને પ્રસીદ દેવિ પાહિ મામ્ ॥
કવચમ્ -
ઐં બીજાલિકા દેવી પદયુગ્મધરા પરા ।
હૃદયં પાતુ સા દેવી કાર્તિકેયયુતા   સતી ॥
શ્રીં હ્રીં   હું  ઐં દેવી પૂર્વસ્યાં પાતુ સર્વદા ।
સર્વાઙ્ગ  મેં સદા પાતુ સ્કન્દમાતા પુત્રપ્રદા ॥
વાણવાણામૃતે હું  ફટ્ બીજસસમન્વિતા ।
ઉત્તરસ્યાં તથાગ્ને ચ વારૂણે નૈરૃતેઽવતુ ॥

ઇન્દ્રાણી ભૈરવી ચૈવાસિતાઙ્ગી  ચ સંહારિણી ।
સર્વદા પાતુ માં દેવી ચાન્યાન્યાસુ હિ દિક્ષુ વૈ ॥
૬. કાત્યાયની (આજ્ઞાચક્ર)

ચન્દ્રહાસોજ્જ્વલકરા શાર્દૂલવરવાહના ।
કાત્યાયની ચ શુભદા દેવી દાનવઘાતિની ॥
ધ્યાનમ્ -
વન્દે વાઞ્છિતમનોરથાર્થાય ચન્દ્રાર્ધકૃતશેખરામ્ ।
સિંહારૂઢાં   ચતુર્ભુજાં કાત્યાયનીં  યશસ્વનીમ્ ॥
સ્વર્ણવર્ણામાજ્ઞાચક્રસ્થિતાં ષષ્ઠદુર્ગાં ત્રિનેત્રામ્ ।
વરાભીતકરાં સગપદધરાં કાત્યાયનસુતાં ભજામિ ॥
પટામ્બરપરિધાનાં સ્મેરમુખીં  નાનાલઙ્કારભૂષિતામ્ ।
મઞ્જીરહારકેયુરકિઙ્કિણીરત્નકુણ્ડલમણ્ડિતામ્ ॥
પ્રસન્નવદનાં પલ્લવાધરાં કાન્તકપોલાં તુઙ્ગકુચામ્  ।
કમનીયાં લાવણ્યાં ત્રિવલીવિભૂષિતનિમ્નનાભિમ્ ॥
સ્તોત્રમ્ -
કાઞ્ચનાભાં વરાભયપદ્મધરાં મુકુટોજ્જ્વલામ્ ।
સ્મેરમુખીં  શિવપત્નીં  કાત્યાયનસુતે નમોઽસ્તુતે ॥
પટામ્બરપરિધાનાં નાનાલઙ્કારભૂષિતામ્ ।
સિંહાસ્થિતાં   પદ્મહસ્તાં કાત્યાયનસુતે નમોઽસ્તુતે ॥
પરમાનન્દમયી દેવિ પરબ્રહ્મ પરમાત્મા ।
પરમશક્તિ,પરમભક્તિ, કાત્યાયનસુતે નમોઽસ્તુતે ॥
વિશ્વકર્ત્રીં,વિશ્વભર્ત્રીં,વિશ્વહર્ત્રીં,વિશ્વપ્રીતામ્ ।
વિશ્વચિત્તાં,વિશ્વાતીતાં કાત્યાયનસુતે નમોઽસ્તુતે ॥
કાં બીજા, કાં જપાનન્દા કાં બીજજપતોષિતા ।
કાં કાં બીજજપાસક્તાં કાં કાં સન્તુતા ॥ ?? કાં બીજજપસંસ્તુતામ્
કાઙ્કારહર્ષિણીં    કાં કાં ધનદાં ધનમાનસામ્ ।
કાં બીજજપકારિણીં  કાં બીજતપમાનસામ્ ॥
કાં કારિણીં  કાં સૂત્રપૂજિતાં કાં બીજધારિણીમ્ ।

કાં કીં  કૂં કૈં કૌં કઃ ઠઃ છઃ સ્વાહારૂપણી ॥
કવચમ્ -
કાત્યાયની મુખં પાતુ કાં કાં સ્વાહાસ્વરૂપણી ।
લલાટં વિજયા પાતુ માલિની નિત્યસુન્દરી ॥
કલ્યાણી હૃદયં પાતુ જયા ચ ભગમાલિની ॥
૭. કાલરાત્રિ (ભાનુ ચક્ર)

એકવેણીજપાકર્ણપુરાનગ્ના ખરાસ્થિતા ।
લમ્બોષ્ઠીકર્ણિકાકર્ણીતૈલાભ્યઙ્ગશરીરિણી    ॥
વામપાદોલ્લસલ્લોહલતાકણ્ટકભૂષણા ।
વર્ધન્મૂર્ધધ્વજા કૃષ્ણા કાલરાત્રિર્ભયઙ્કરી ॥
ધ્યાનમ્ -
કરાલવદનાં ઘોરાં મુક્તકેશીં  ચતુર્ભુજામ્ ।
કાલરાત્રિં  કરાલીં  ચ વિદ્યુન્માલાવિભૂષિતામ્ ॥
દિવ્યલૌહવજ્રખડ્ગવામાધોર્ધ્વકરામ્બુજામ્ ।
અભયં વરદાં ચૈવ દક્ષિણોર્ધ્વાધઃ પાણિકામ્ ॥
મહામેઘપ્રભાં શ્યામાં તથા ચ ગર્દભારૂઢામ્ ।
ઘોરદંષ્ટ્રાકારાલાસ્યાં  પીનોન્નતપયોધરામ્ ॥
સુખપ્રસન્નવદનાં સ્મેરાનનસરોરુહામ્ ।
એવં સઞ્ચિયન્તયેત્કાલરાત્રિં  સર્વકામસમૃદ્ધિદામ્ ॥
સ્તોત્રમ્ -
હ્રીં   કાલરાત્રિઃ શ્રીં  કરાલી ચ ક્લીં  કલ્યાણી કલાવતી ।
કાલમાતા કલિદર્પઘ્ની કપદીંશકૃપન્વિતા  ॥
કામબીજજપાનન્દા કામબીજસ્વરૂપિણી ।
કુમતિઘ્ની કુલીનાઽઽર્તિનશિની   કુલકામિની ॥
ક્લીં  હ્રીં   શ્રીં  મન્ત્રવર્ણેન કાલકણ્ટકઘાતિની ।
કૃપામયી કૃપાધારા કૃપાપારા કૃપાગમા ॥
કવચમ્ -
ૐ ક્લીં મે હૃદયં પાતુ પાદૌ શ્રીં  કાલરાત્રિઃ ।

લલાટં સતતં પાતુ દુષ્ટગ્રહનિવારિણી ॥
રસનાં પાતુ કૌમારી ભૈરવી ચક્ષુષી મમ ।
કટૌ પૃષ્ઠે મહેશાની કર્ણૌ શઙ્કરભામિની ।
વર્જિતાનિ   તુ સ્થાનાનિ યાનિ ચ કવચેન હિ ।
તાનિ સર્વાણિ મે દેવી સતતં પાતુ સ્તમ્ભિની ॥
૮. મહાગૌરી (સોમચક્ર)
શ્વેતે વૃષે સમારૂઢા શ્વેતામ્બરધરા શુચિઃ ।
મહાગૌરી શુભં દદ્યાન્મહાદેવપ્રમોદદા ॥
ૐ નમો ભગવતિ મહાગૌરિ વૃષારૂઢે શ્રીં  હ્રીં   ક્લીં  હું  ફટ્ સ્વાહા ।
(ભગવતી મહાગૌરી વૃષભ કે પીઠ પર વિરાજમાન હૈં, જિનકે
મસ્તક પર ચન્દ્ર કા મુકુટ હૈ । મણિકાન્તિમણિ કે સમાન કાન્તિ વાલી
અપની ચાર ભુજાઓં મેં શઙ્ખ , ચક્ર, ધનુષ ઔર બાણ ધારણ
કિએ હુએ હૈં, જિનકે કાનોં મેં રત્નજડિત કુણ્ડલ ઝિલમિલાતે હૈં,
ઐસી ભગવતી મહાગૌરી હૈં।)
ધ્યાન-
વન્દે વાઞ્છિતકામાર્થં ચન્દ્રાર્ધકૃતશેખરામ્ ।
સિંહારૂઢાં   ચતુર્ભુજાં મહાગૌરીં  યશસ્વીનીમ્ ॥
પુર્ણેન્દુનિભાં ગૌરીં  સોમવક્રસ્થિઆતાં અષ્ટમદુર્ગાં ત્રિનેત્રામ્ ।
વરાભીતિકરાં ત્રિશૂલડમરૂધરાં મહાગૌરીં  ભજેઽહમ્ ॥
પટામ્બરપરિધાનાં મૃદુહાસ્યાં નાનાલઙ્કારભૂષિતામ્ ।
મઞ્જીરહારકેયૂરકિઙ્કિણીરત્નકુણ્ડલમણ્ડિતામ્ ॥
પ્રફુલ્લવદનાં પલ્લવાધરાં કાન્તકપોલાં ત્રૈલોક્યમોહનીમ્ ।
કમનીયાં લાવણ્યાં મૃણાલાં ચન્દનગન્ધલિપ્તામ્ ॥
સ્તોત્રમ્ -
સર્વસઙ્કટહન્ત્રી ત્વં ધનૈશ્વર્યપ્રદાયની ।
જ્ઞાનદા ચતુર્વેદમયી મહાગૌરીં  પ્રણમામ્યહમ્ ॥
સુખશાન્તિદાત્રીં , ધનધાન્યપ્રદાયનીમ્ ।
ડમરૂવાદનપ્રિયાં મહાગૌરીં  પ્રણમામ્યહમ્ ॥
ત્રૈલોક્યમઙ્ગલા  ત્વં હિ તાપત્રયવિનાશિનીં  પ્રણમામ્યહમ્ ।

વરદા ચૈતન્યમયી મહાગૌરીં  પ્રણમામ્યહમ્ ॥
કવચમ્ -
ઓઙ્કારઃ પાતુ શીર્ષે માં, હ્રીં   બીજં માં હૃદયે ।
ક્લીં  બીજં સદા પાતુ નભો ગૃહો ચ પાદયોઃ ॥
લલાટકર્ણૌ હૂં  બીજં પાતુ મહાગૌરી માં નેત્રઘ્રાણૌ ।
કપોલચિબુકૌ ફટ્ પાતુ સ્વાહા માં સર્વવદનૌ ॥
૯. સિદ્ધિદાત્રી (નિર્વાણચક્ર)

સિદ્ધગન્ધર્વયક્ષાદ્યૈરસુરૈરમરૈરપિ ।
સેવ્યમાના સદા ભૂયાત્ સિદ્ધિદા સિદ્ધિદાયિની ॥
ધ્યાનમ્ -
વન્દે વાઞ્છિતમનોરથાર્થં ચન્દ્રાર્ધકૃતશેખરામ્ ।
કમલસ્થિતાં ચતુર્ભુજાં સિદ્ધિદાં યશસ્વનીમ્ ॥
સ્વર્ણવર્ણનિર્વાણચક્રસ્થિતાં નવમદુર્ગાં ત્રિનેત્રામ્ ।
શઙ્ખચક્રગદા પદ્મધરાં સિદ્ધિદાત્રીં  ભજેઽહમ્ ॥
પટામ્બરપરિધાનાં સુહાસ્યાં નાનાલઙ્કારભૂષિતામ્ ।
મઞ્જીરહારકેયૂરકિઙ્કિણીરત્નકુણ્ડલમણ્ડિતામ્ ॥
પ્રફુલ્લવદનાં પલ્લવાધરાં કાન્તકપોલાં પીનપયોધરામ્ ।
કમનીયાં લાવણ્યાં ક્ષીણકટિં  નિમ્નનાભિં  નિતમ્બનીમ્ ॥
સ્તોત્રમ્ -
કઞ્જનાભાં શઙ્ખચક્રગદાધરાં  મુકુટોજ્જ્વલામ્ ।
સ્મેરમુખિ શિવપત્નિ સિદ્ધિદાત્રિ નમોઽસ્તુ તે ॥
પટામ્બરપરિધાનાં નાનાલઙ્કારભૂષિતામ્ ।
નલિનસ્થિતા નલિનાક્ષી સિદ્ધિદાત્રી નમોઽસ્તુ તે ॥
પરમાનન્દમયી દેવી પરબ્રહ્મ પરમાત્મા ।
પરમશક્તિ પરમભક્તિ સિદ્ધિદાત્રી નમોઽસ્તુ તે ॥
વિશ્વકર્ત્રી વિશ્વભર્ત્રી વિશ્વહર્ત્રી વિશ્વપ્રીતા ।
વિશ્વાર્ચિતા   વિશ્વાતીતા સિદ્ધિદાત્રી નમોઽસ્તુ તે ॥
ભુક્તિમુક્તિકારણી ભક્તકષ્ટનિવારિણી ।

ભવસાગરતારિણી સિદ્ધિદાત્રી નમોઽસ્તુ તે ॥
ધર્માર્થકામપ્રદાયિની મહામોહવિનાશિની ।
મોક્ષદાયિની સિદ્ધિદાત્રી ઋદ્ધિદાત્રી નમોઽસ્તુ તે ॥
કવચમ્ -
ઓઙ્કારઃ પાતુ શીર્ષે માં, ઐં બીજં માં હૃદયે ।
હ્રીં   બીજં સદા પાતુ નભો ગૃહો ચ પાદયોઃ ॥
લલાટકર્ણૌ શ્રીં  બીજં પાતુ ક્લીં  બીજં માં નેત્રઘ્રાણૌ ।
કપોલચિબુકૌ હસૌઃ પાતુ જગત્પ્રસૂત્યૈ માં સર્વવદને ॥

